
SKEDA E GJYKIMIT NË TRE SHKALLË 

 

           Kolegji Administrativ i Gjykatës se Lartë i përbërë nga: 

Evelina QIRJAKO - Kryesues 

  Medi BICI  - Anëtar 

  Tom NDRECA - Anëtar 

   

në datën 07.05.2015, në dhomë këshillimi, mori në shqyrtim çështjen administrative me Nr. 

00406/2012 që u përket palëve: 

 

PADITËS:   Fitim Halilaj  

PALË E PADITUR:  Drejtoria Përgjithshme e Doganave Tiranë 

OBJEKTI: Shfuqizim për shkak pavlefshmërie absolute të aktit administrativ nr. 2654/2 

prot, datë 24.02.2010 të Drejtorit të Përgjithshëm të Drejtorisë së Përgjithshme të Doganave 

dhe kthimin në vendin e mëparshëm të punës; detyrimin e të paditurit Drejtorisë së 

Përgjithshme të Doganave me dëmshpërblimin prej 12 paga mujore që rrjedhin nga zgjidhja e 

menjëhershme dhe e pajustifikuar e kontratës së punës; 3 paga mujore për mosrespektim të 

afatit të njoftimit; 2 paga mujore për mosrespektim të procedurës së zgjidhjes së kontratës së 

punës; 3 paga e gjysëm mujore shpërblim për vjetërsinë në punë, si dhe shpenzimet gjyqësore 

dhe të avokatit.         

BAZA LIGJORE: Nenet 143, 144, 152, 153, 155 i K. Punës. 

 

Gjykata e Rrethit Gjyqësor Tiranë, me vendimin nr. 5697, datë 09.07.2010, ka vendosur: 

-Pranimin e pjesshëm të kërkesë-padisë. 

-Detyrimin e palës së paditur Drejtoria e Përgjithshme e Doganave të dëmshpërblejë palën 

paditëse Fitim Halilaj me pagën e një viti pune për zgjidhje të kontratës së punës. 

-Detyrimin e palës së paditur Drejtoria e Përgjithshme e Doganave të dëmshpërblejë palën 

paditëse Fitim Halilaj me pagën e tre muajve punë për mosrespektim të afatit të njoftimit. 

-Detyrimin e palës së paditur Drejtoria e Përgjithshme e Doganave ti paguajë palës paditëse 

Fitim Halilaj shpërblim për vjetërsi në punë të barabartë me 7 paga 15 ditore pune (për 

periudhën dhjetor 2002 - shkurt 2010). 

-Rrëzimin e padisë për pjesën tjetër të saj në lidhje me kthimin në vendin e mëparshëm të punës 

dhe dëmshpërblimin për mosrespektim procedure të largimit nga puna. 

 

Gjykata e Apelit Tiranë, me vendimin nr. 2383, datë 10.11.2011, ka vendosur: 

-Lënien në fuqi të vendimit nr. 5697, datë 09.07.2010 të Gjykatës së Rrethit Gjyqësor Tiranë. 

 

Kundër këtij vendimi, ka paraqitur rekurs pala e paditur Drejtoria e Përgjithshme e 

Doganave, e cila kërkon ndryshimin e vendimit nr. 2383, datë 10.11.2011 të Gjykatës së 

Apelit Tiranë dhe vendimit nr. 5697, datë 09.07.2010 të Gjykatës së Rrethit Gjyqësor 

Tiranë, si dhe rrëzimin e plotë të kërkesë padisë... 

 

*** 

 

Kolegji Administrativ i Gjykatës së Lartë, mbështetur në nenin 63 të Ligjit 49/2012 “Për 

organizimin dhe funksionimin e gjykatave administrative dhe gjykimin e mosmarrëveshjeve 

administrative”, 

 V E N D O S I 

Ndryshimin e vendimit nr. 5697, datë 09.07.2010 të Gjykatës së Rrethit Gjyqësor Tiranë dhe 

vendimit nr. 2383, datë 10.11.2011 të Gjykatës së Apelit Tiranë, dhe rrëzimin e kërkesë padisë. 

  

         Tiranë, më 07.05.2015 

Nr. 11241-00406-00-2012 i Regj. Themeltar 

Nr. 00-2015-2672 i Vendimit  (277) 

